
GOUVENE CUOMO MANDE POU METE DRAPO YO A DEMI-MA

Jodi a, Gouvene Andrew M. Cuomo mande pou drapo yo flote nan demi-ma sou tout bilding
gouvenman eta a mékredi 16 novanm pou onore yon solda Fort Drum ki te mouri nan Afganistan
nan dat 11 novanm, Jou Ansyen Konbatan yo.

Solda Premye Klas Theodore B. Rushing te mouri nan pwovens Kandahar akoz blesi li te pran [é
fos lennmi yo te atake inite li avék yon anjen eksplozif sanzatann. Li te afekte li nan 3"
Eskwad, 71%°" Rejiman Kavalri Ekip Konba 3**" Brigad ki nan 10**™ Divizyon Montay, epi ki te
baze nan Fort Drum. Solda Premye Klas Rushing te soti nan Longwood, Florida.

Gouvene Cuomo di konsa, “Onon tout Nouyoke yo, mwen prezante kondoleyans sensé mwen
pou fanmi an, zanmi, ak solda premye klas Rushing. Solda Fort Drum sa a, Ki te pedi lavi li nan
Jounen Ansyen Konbatan yo, te fe denye sakrifis li pou peyi nou an. N ap onore sevis li ak
devouman li pou nasyon nou an.”

Gouvené Cuomo mande pou drapo ki sou tout bilding eta a bese nan demi-ma pou bay loné ak
omaj pou manm sevis eta nou an, ak pou moun ki estasyone nan New York ki mouri nan aksyon
oswa ki mouri nan yon zon konba.

